
Mengapa Saya Memeluk Agama Islam? 

Oleh Nestu B. Germiu, Manila,

Filipina.

 Saya suka menceritakan bahawa 

saya memeluk agama Islam adalah 

melalui suatu kejadian atas

diri saya sendiri, kira-kira

empat belas tahun yang lalu. Kini, 

setelah cahaya keislaman meresap di dada

saya sebegitu lama, saya dapati

sebab pemelukan saya itu adalah

sebaliknya. Sebenarnya Tuhan telah

menunjukkan jalan kebenaran kepada yang 

mencarinya. 

 Saya adalah penuntut tahun

ketiga di sebuah sekolah agama

Kristian bermazhab Catholic. 

Menjadi seorang paderi adalah 

menjadi cita-cita saya sejak dari

kecil. Saya mempelajari dari

seorang paderi, bahawa Islam adalah 

suatu agama bayang-bayangan, tetapi

Kristian adalah agama yang benar-benar

diredai Tuhan. Apa yang harus

saya buat ialah mengikuti dengan

teliti akan ajaran-ajarannya. 

 Maka seperti itulah juga

pendapat saya, apabila saya mula-mula

mengetahui “keterangan” mengenai Islam. 

Saya telah tamat pengajian tersebut

dan hendak menziarahi keluarga

saya, apabila saya terlihat seorang

ulama muda sedang berucap menerangkan

tentang kelebihan agama Islam dari

agama Kristian. Entah mengapa saya

pun menghampirinya, mungkin untuk

membela tuduhan-tuduhan “palsu” terhadap

agama Kristian yang saya anuti. 

Tetapi setelah mendengar seruan Islam

yang begitu terang dari ucapannya itu, 

perasaan marah saya telah bertukar 

menjadi kehairanan. 

 Jadi saya pun menurutinya dengan

lebih teliti lagi. Sebelum setengah jam 

berlalu saya sudah memastikan bahawa

agama Kristian itu adalah palsu 

di dalam berbagai-bagai segi kepercayaan. 

Penerangan mengenai konsep Tuhan

dalam Islam terlalu terang hingga 

di saat itu juga saya mengambil

keputusan tidak akan kembali lagi

ke sekolah agama tersebut. 

 Kawan-kawan di sekolah agama tersebut

telah mengetahui tentang peralihan

kepercayaan saya hingga tiga minggu

sesudah itu. Paderi kami menawarkan

kepada saya biasiswa dan lain-lain 

cara untuk menarik saya ke kalangan

mereka kembali. Sebaliknya saya telah

membangkang kepada paderi yang menyembah

patung-patung dan menganggap bahawa Nabi

Isa itu sebagai Tuhannya. Ia

menerangkan kepada saya bahawa Nabi Isa, 

apabila ia turun ke syurga, Tuhan

(bapanya) akan memberikan semua kuasanya

kepada anaknya itu, sepertimana yang 

diperbuat oleh bapa yang tua kepada 

anaknya! Mendengarkan demikian saya pun

meninggalkan tempat itu buat selama-lamanya. 

 Dari sejak itu saya menyediakan

diri dengan membaca Qur’an dan

mengkaji kitab-kitab suci Islam yang 

diterjemahkan ke bahasa Inggeris. 

Dengan kerelaan hati saya sendiri, 

maka saya pun menjadi seorang 

Islam. 

 Sekarang saya akan tinjau

apa-apa yang terdapat dari perasaan

diri saya sebagai seorang 

Islam. Saya sekarang berbuat amal

ibadat ke hadrat Allah dengan ikhlas

dan berperasaan bahawa Allah sentiasa

mengikuti saya. Dia tidak boleh

dilupai kerana ia Maha Mengetahui. 

Inilah yang menyebabkan saya berhati-hati

dalam segala perbuatan dan pemikiran 

saya; dan apa saja yang diperbuat 

oleh saya adalah untuk kebajikan-Nya,

dan tidak terkeluar dari kehendak-kehendak-Nya. 

 Tali persaudaraan dalam Islam

sangat terpuji. Sekarang saya boleh 

bahu-membahu bersama-sama mereka yang 

tinggi atau rendah darjatnya, mahu

pun yang berpangkat atau tidak. 

Perasaan kasih sayang di kalangan

pemeluk-pemeluk Islam adalah benar dihormati. 

Sebelum itu, yaitu semasa saya

bersama-sama orang-orang Kristian dahulu

tiada pernah saya rasai ketenteraman, 

sepertimana yang saya rasai

sekarang. 

 Hampir saya boleh memperlihat

perhubungan saya yang terhina dengan

Pencipta saya; dan apa yang akan

saya terus perlakukan ialah teguh 

beriman dan kukuhkan lagi

keyakinan saya terhadap-Nya, serta

hidup untuk-Nya serta di dalam 

keredaan-Nya.

 Kini, tercapailah sudah cita-cita

abadi saya tanpa bersusah payah

dan mengeluarkan perbelanjaan, sebab

sebagai seorang Islam yang sebenarnya, 

saya menjadi penunjuk (guru)

diri saya sendiri yang saya

sendiri yang berhak, tanpa sebarang 

orang lain sebagai saksi atau

perantaraan, dalam mengerjakan ibadah

saya, sebab Tuhanlah yang Maha

Kuasa, Maha Besar, Maha Mengetahui 

dan Maha Wujud. Ia sentiasa

wujud di kalangan ciptaan-Nya, dan Dia

sebagai pencipta saya juga

wujud di kalangan saya. Ini membuatkan

diri saya berdekatan dengan Tuhan, 

Yang Maha Adil lagi Pengasih. 

 Sebenarnyalah bahawa agama Islam

itulah agama Allah, dan agama yang membawa

keamanan dan kebahagiaan!!!

 (Dipetik dari mingguan

“Young Pakistan”.)

Fikiran Islam.

